
Аннотация.Жамбыл облысы Т.Рысқұлов ауданы «Шалкар» шаруа қожалығы 

күздік бидайдың Стекловидная 24 сортының себуге және сатуға арналған 

тұқымдарына лабораториялық жағдайда фитосараптамалық нәтижелер 

жасалды. Себу жарамдылығы 97%, яғни себуге толығымен жарамдылығы 

байқалды. 

Сонымен қатар, күздік бидай дақылының егістігінде танаптық өнгіштігі 

зерттеліп, күздік бидайдың Стекловидная 24 сортының үшінші жапырақ 

кезеңіне дейін өскенін, бір шаршы метрге өсімдіктердің орташа саны 300-350 

дана, өсімдіктердің биіктігі 8-10 см жеткендігі анықталды. 

Кілттік сөздер:күздік бидай, зертханалық өнгіштік, өнуэнергиясы, тұқым, 

сорт (будан), репродукция, фитосараптамалық нәтижелер. 

Күздік бидай – жер шарында ең көп таралған маңызды өтімді дақыл болып 

табылады. Дақылдың құндылығы құрамындағы ақуыз, май, көмірсідың 

жоғары мөлшерде болуымен ерекшеленеді.  

Ақуыз мөлшері бойынша күздік бидай барлық дәнді дақылдардан озық 

болып саналады. Бидай ұны – кондитерлік өнеркәсіпте, тоқаш өндіруде 

кеңінен қолданылады, сонымен қатар күздік бидай макарон, нан, жарма 

өнімдерін өндіруде пайдаланылады. Нан пісіру үшін құрамында 14-15% 

ақуызы бар дән қажет, ал макарон өнімдерін өндіру үшін 17-18% ақуыз 

мөлшері бар дәндер қажет. Күздік бидай дәнін спирт, крахмал және тағы да 

басқа көптеген заттар шығару үшін пайдаланады. Ұн және спирт 

өнеркәсібіндегі қалдықтары малдарға бағалы қоректік жем болып есептелсе, 

ал сабан, қауыздарының жоғары жемдік құндылығы бар, мысалы; 10 кг 

сабанда – 0,5 кг протеин бар.  

Күздік бидай - қыста вегетативті фазада қалатын және ерте көктемде 

өсуін жалғастыратын, жас өсімдіктердің өсуі мен дамуы үшін күзде 

отырғызылған бидай сорттары [1]. 

Күздік астық дақылдарының азық-түліктік маңызы олардың дәнінің 

құрамындағы ақуыз бен дән ұлпасының (клейковинаның, желімшенің) 



мөлшеріне байланысты. Ақуыз бен дән ұлпасының мөлшері республиканың 

топырақ-климаттық жағдайына қарай өзгеріп отырады, егістіктер неғұрлым 

оңтүстік-шығыс, солтүстік аймақтарға ауытқыған сайын күздік астық 

дақылдары дәнінің сапасы соғұрлым жақсара береді.  

Күздік астық дақылдарының сабаны сапасы төмен қағаз, картон 

өндірісінде, ал дән өскіндері мен ұрықтан алынған май медицина 

өнеркәсібінде пайдаланылады. Күздік астық дақылдары отамалы, бұршақ 

дәнді дақылдары, біржылдық және көпжылжық шөптер үшін жақсы алғы 

дақыл. 

Тіршілік үрдісінде күздік бидай өну, көктеу, түптену, түтікке шығу, 

масақтану, гүлдену және пісу (сүттене пісу, балауыздана және толық пісу) 

кезеңдерінен өтеді. Алғашқы үш кезеңдері күзде, қалғандары – келесі жылы 

көтемде және жазда өтеді [2]. 

Жамбыл облысы, Т.Рысқұлов ауданы бойынша күздік бидай егістігінде 

астық бітесі, астық трипсі, астық барылдақ қоңызы, астық сүлікшесі, зиянды 

бақашық зиянкестері, тат, септориоз аурулары және қыстық және күздік, атпа 

тамырлы, астық дақылдас арамшөптері, сонымен қатар ішінара карантиндік 

арамшөп у кекіре  кездеседі. 

Облыстық ауылшаруашылығы басқармасының басшысы айтуынша, 

биыл ауданның шаруа қожалықтары 51 мың гектар жерге күздік бидай егуді 

жоспарлаған [3].  

Синоптиктердің ақпараты бойынша, еліміздің оңтүстік және оңтүстік-

шығысында күздік бидай өсірілетін аудандарда -2-6°С-қа дейін түнде, таулы 

және тау бөктеріндегі аудандарда -10°С-қа дейін, аздаған жауын-шашынмен, 

бір-екі күн бойы қалыпты жылы ауа райы байқалды. Мұндай 

метеорологиялық жағдайлар жылу сүйгіш дақылдарды жинау мен күздік 

бидай себудің аяқталуын біршама тежеді. [4]. 

Өнгіштікті анықтағанда өнген тұқымды есептеу әрбір дақылға 

белгіленген техникалық шарттарға сәйкес жүргізіледі. Өнген тұқымды екі 

мерзімде есептейді: алғашқысында өну энергиясын, ал екіншісінде-

өнгіштікті анықтайды. Оның үстіне, өнгіштікке салынған күн және өну 

энергиясын, немесе өнгіштікті есептеген күн бір тәулік деп саналады. 

Тұқым өнгіштігін есептегенде қалыпты өскен, бөрткен, қатты, шіріген 

және қалыпсыз өскен тұқымдар ажыратылады. Алайда, ескере кеткен жөн, 

көптеген екпе дақылдар үшін өнгіштіктің проценті тек қана қалыпты өскен 

тұқымдар көрсеткішімен анықталады. 

Қалыпты өскен тұқымдарға өскіндері мен тамыршалары сау, әрі 

зақымданбаған тұқымдар жатады: тұқымы бірнеше ұрықтық тамыршалармен 

өнетін дақылдардың (дәнді дақылдардың І-ші тобы) қалыпты өскен 

тұқымдарында екі және одан да көп ұрықтық тамырлар дамиды, әрі олардың 

ұзындығы тұқым үзындығынан кем емес және тұқым ұзындығының 

жартысынан кем емес өскіні болады. 

Тұқымның тазалығы деп ондағы негізгі дақылдың пайызбен 

көрсетілген массасын айтады. Тұқымның себуге жарамдылығы деп талданып 

отырған тұқымдағы таза және өнгіш тұқымның пайыз мөлшерін айтады. 



Танаптық өнгіштік – далалық жағдайда пайда болған егін көгінің 

себілген өнгіш тұқым санының қатынасымен көрсетілген пайыз мөлшері. 

Тұқымның танаптық өнгіштігінің артуы қалыпты егін көгінің жиілігін 

және ауыл шаруашылығы дақылдары өнімін арттырудың маңызды 

көрсеткіші. 

Өсімдіктің сақталуы – егін жинау қарсаңындағы өсімдік саны, бір 

өлшем жердегі егін көгінен пайызбен көрсетілген бөлігі[5]. 

Зерттеу материалы мен әдістері 

Зерттеу жұмыстары Жамбыл облысы Т.Рұсқұлов ауданы 

“Шалқар”ЖШС-нің тәжірибелік танабында жүргізілді. Тәжірибелік танапта 

күздік бидайдың Стекловидная 24 сорты орналастырылды. Себу жұмыстары 

10 қыркүйек – 20 қараша аралығында жүргізілді. Себу тәсілі – жаппай 

қатардағы. Себу мөлшері – 3,0 млн өнгіш тұқым гектарына себілді.  

Зерттеу нәтижелері 

Т.Рысқұлов ауданы «Шалкар» шаруа қожалығы күздік бидайдың 

Стекловидная 24 сортының себуге (1-кесте) және сатуға (2-кесте) арналған 

тұқымдарына лабораториялық сараптама жүргізілді. 

Танаптық және зертханалық жағдайда жүргізілген талдаулар 

нәтижелері төмендегідей болды. 

Кесте 1 - Күздік бидайдың Стекловидная 24 сортыныңсебуге арналған 

тұқымы 
Репродукция Элита 

Тұқым сапасы, класс Бірінші 

Тазалығы, % 99,10 

              қалдық, % 0,90 

Басқа өсімдіктер тұқымы, дана 9 

              мәдени өсімдіктер тұқымы  4 

              арамшөп тұқымдары 5 

Өнгіштігі, % 98 

Себу жарамдылығы,% 97 

Ылғалдылығы, % 8,2 

1000 тұқым массасы, г 36 

 

1 - кестеде ағымдағы жылғы күздік бидайдың Стекловидная 24 

сортының себуге арналған тұқымы өнімге егістік жадығаттын (материалдың) 

сипаттамасы көрсетілген. Қарастырылып отырған күздік бидай дақылынын 

репродукциясы мен сорттың тазалық категориясы - 1. Себу жарамдылығы 

97%, яғни себуге толығымен жарамды. Күздік бидайдың Стекловидная 24  

сортының классы - 1, өнгіштігі - 98%, тазалығы – 99,1%, ылғалдылығы 8,2, 

1000 тұқым массасы 36г құрады.  

Қазанның үшінші онкүндігіндесебілді, күздік бидай үшінші жапырақ 

кезеңіне дейін өсті, бір шаршы метрге өсімдіктердің орташа саны 300-350 

дана, өсімдіктердің биіктігі 8-10 см жетеді. Жамбыл облысындағы Құлан 

маңындағы егістіктерде түйіндік тамырлардың пайда болуы байқалды.  

Жамбыл облысы Т.Рысқұлов ауданы «Шалкар» шаруа қожалығы күздік 

бидайдың Стекловидная 24 сортының себуге арналған тұқымдарына 



лабораториялық жағдайда фитосараптамалық нәтижелер жасалды. Себу 

жарамдылығы 97%, яғни себуге толығымен жарамдылығы байқалды. Күздік 

бидайдың Стекловидная 24  сортының классы - 1, өнгіштігі - 98%, тазалығы – 

99,1%, ылғалдылығы 8,2, 1000 тұқым массасы 36г құрады.  

Күздік бидай дақылының егістігінде танаптық өнгіштігі зерттеліп, 

Стекловидная 24 сортының үшінші жапырақ кезеңіне дейін өскенін, бір 

шаршы метрге өсімдіктердің орташа саны 300-350 дана, өсімдіктердің 

биіктігі 8-10 см жеткендігі анықталды. Жамбыл облысындағы Құлан 

маңындағы егістіктерде түйіндік тамырлардың пайда болуы байқалды.   

